
Հինգ բան, որ պետք է իմանալ 
ընտանեկան հանգամանքներով 
պայմանավորված վճարովի 
արձակուրդի մասին
1. Դուք կարող եք իրավասու լինել ութ շաբաթվա 

աշխատավարձի մասնակի փոխարինման համար:  
Ընտանեկան հանգամանքներով պայմանավորված վճարովի 
արձակուրդը (PFL) յուրաքանչյուր 12 ամիսը մեկ աշխատողներին 
տրամադրում է մինչև 8 շաբաթ աշխատավարձի մասնակի 
փոխարինման նպաստներ: Ձեր PFL-ի ընդհանուր ժամանակը 
կարող եք օգտագործել մաս առ մաս, և պարտադիր չէ այն 
միանգամից վերցնել:

2. Այդ գումարը ձերն է:  
PFL նպաստները ֆինանսավորվում են Կալիֆորնիայի 
նահանգային հաշմանդամության ապահովագրության կողմից, 
որը արդեն իսկ վճարվում է մեզանից շատերի կողմից (վճարային 
անդորրագրերի մեծ մասի վրա նշված է որպես «CASDI»): Այդ 
գումարը ձերն է, այն պետական դրամական օժանդակություն 
չէ: Քաղաքացիությունը և ներգաղթի կարգավիճակը չեն ազդում 
իրավասության վրա:

3. Դուք կարող եք ստանալ ձեր աշխատավարձի 
մոտավորապես 70-ից 90 տոկոսը:  
Դուք իրավասու եք, եթե վերջին 5-18 ամիսների ընթացքում 
վճարել եք Կալիֆորնիայի նահանգային հաշմանդամության 
ապահովագրության հարկեր: Դուք կարող եք հաշվել ձեր 
շաբաթական նպաստի չափը Disability Insurance and PFL 
Calculator-ով (edd.ca.gov/PFL_Calculator):

4. Դա պարզապես նորածնի հետ մտերմանալու համար չէ:  
Դուք կարող եք օգտագործել PFL-ը մտերմանալու երեխայի 
հետ, որը նոր է մուտք գործել ընտանիք̀  ծնունդի, որդեգրման 
կամ խնամակալության տեղավորման միջոցով: Արձակուրդը 
հարկավոր է վերցնել երեխայի̀ ընտանիք մուտք գործելուց հետո 
12 ամսվա ընթացքում: Դուք կարող եք PFL-ը օգտագործել̀  
ընտանիքի ծանր հիվանդ անդամին խնամելու նպատակով: 
Օրինակ` երեխային, ծնողին, ամուսնու կամ կնոջ ծնողին, 
պապիկին կամ տատիկին, թոռանը, քրոջը կամ եղբորը, 
ամուսնուն կամ կնոջը կամ գրանցված տնային զուգընկերոջը: 
Դուք կարող եք նաև PFL-ն օգտագործել մասնակցելու ընտանիքի 
անդամի արտերկիր տեղակայման առիթով տեղի ունեցող 
որակավորման իրադարձությանը: Ընտանիքի անդամներ են 
համարվում ամուսինը կամ կինը, գրանցված տնային զուգընկերը, 
ծնողը կամ երեխան:

5. Ձեր ջանքերը ապարդյուն չեն լինի:  
PFL-ի հայցերի համար պահանջվում են փաստաթղթեր և դրանց 
մշակումը կարող է տևել մի քանի շաբաթ: Ժամանակ գտեք ներկա 
լինել կարևոր պահերին:

Ավելին իմանալու համար այցելեք edd.ca.gov/paidfamilyleave:
EDD-ն հավասար հնարավորությունների գործատու/ծրագիր է: Հաշմանդամություն ունեցող անձանց 
խնդրանքով տրամադրվում են օժանդակ օգնություն և ծառայություններ: Ծառայությունների, օժանդակ 
միջոցների և/կամ այլընտրանքային ձևաչափերի հարցումները իրականացվում են զանգահարելով 1-866-
490-8879 (ձայնային) հեռախոսահամարին: TTY-ից օգտվողներ, խնդրում ենք զանգահարել Կալիֆորնիայի 
փոխանցման ծառայություն 711 հեռախոսահամարով:

